
SIARAN MEDIA 
     Rujuk  : APMM PRO 100 2/1/1/ Jld 1 – (21) 
                     Tarikh :   5 Februari 2014  
 

KUNJUNGAN HORMAT MENTERI AUSTRALIA -  IMMIGRATION AND BORDER 
PROTECTION SERVICE (ACBPS) KE ATAS KETUA PENGARAH AGENSI 
PENGUATKUASAAN MARITIM MALAYSIA: SEBAGAI LANDASAN JALINAN 
HUBUNGAN ANTARA AGENSI PENGUATKUASAAN LUAR NEGARA. 

 
PUTRAJAYA, 5 FEB - Ketua Pengarah Agensi Penguatkuasaan Maritim Malaysia, 

YBhg. Laksamana Maritim Datuk Mohd Amdan bin Kurish hari ini menerima kunjungan 

hormat daripada Australian Minister for Immigration and Border Protection Service 

(ACBPS), Scott Morrison. 

 

Dalam perjumpaannya, beliau turut berkata, kunjungan hormat ini merupakan platform 

dalam usaha mewujudkan kerjasama dua hala agensi ini dalam membina hubungan 

yang baik antara Malaysia dengan Australia.  

                                                                                                                                                                                                                  

”Dalam memastikan hubungan ini terus terjalin, maka saya mengalu-alukan kunjungan 

mereka. Ia merupakan peluang dan satu landasan terbaik bagi kita menjalinkan 

kerjasama dan hubungan erat yang sedia ada selain mendapat faedah jangka panjang. 

 

Selain itu, kunjungan hormat ini dilihat sebagai inisiatif dalam merealisasikan visi agensi 

ini iaitu “Menjadi antara agensi penguatkuasaan Maritim yang terbaik di dunia”. Secara 

tidak langsung, negara luar akan mengenali tanggungjawab agensi ini dengan lebih 

dekat lagi dan membincangkan isu-isu maritim. 

“Peranan Maritim Malaysia sebagai agensi yang menguatkuasakan lebih 100 undang-

undang persekutuan, perjanjian dan peraturan serta menyelaras operasi mencari dan 

menyelamat, memerlukan kerjasama baik dengan semua agensi dalam dan luar negara 

untuk memastikan perairan Malaysia dan perairan di sempadan negara selamat dari 

ancaman dan jenayah terutama penyeludupan manusia,” katanya. 

 

Sementara itu, Hon Scott Morrison hari ini turut mengumumkan niat kerajaan Australia 

untuk menghadiahkan kapal peronda ACBPS kelas Bay kepada Malaysia menjelang 

pertengahan tahun 2015 bagi menanggani jenayah penyeludupan manusia di perairan 

negara. 

  

"Australia dan Malaysia telah bekerjasama erat memerangi isu penyeludupan. manusia 

ini. Dengan menyediakan dua kapal peronda yang mampu membuat rondaan 

penguatkuasaan sejauh 1000 batu nautika dengan kelajuannya 20 knot, ia sangat 

praktikal dan merupakan langkah strategik kerajaan Australia dalam menyekat 

kemasukan manusia ke negara transit ini sebelum memasuki Australia. 

 

“Selain itu juga, kapal peronda ini juga dilihat mampu membantu operasi mencari dan 

menyelamat yang dilaksanakan Agensi Penguatkuasaan Maritim Malaysia. ACBPS 

turut akan membantu menyediakan latihan bersama pegawai penguat kuasa Agensi 

Penguatkuasaan Maritim Malaysia,” katanya.  

 

Sebarang pertanyaan, sila hubungi: 

Pn. Faridah Shuib (APMM) / Julian Leembruggen (ACBPS) 

Tel: 019-2188001/0400813253 

 


